Rimpels-RPS (roetepreekskets)
Leer ken die Rimpels-RPS: roetepreekskets met ’n spesifieke fokus. Dit werk soos ’n GPS wat roete-aanwysings gee hoe om ’n preek van die BEGIN tot by die BESTEMMING by ŉ aktuele tema aan te sluit. Dit is nie ’n volledige preekskets nie, slegs ’n roete-wyser hoe om die evangelie in die nuusgebeure van die dag te laat grondvat. Sodoende kan jy temas uit die “breaking news” vind wat raakpunte met die evangelie het en die skarnier heg van die uiteensetting (explicatio) na die toepassing (applicatio) vir ’n aktuele preek. 

Die RPS bestaan uit ’n venster met goedgekose trefwoorde wat rigting gee vir jou preek oor ’n aktuele tema. Bring die polsslag van vandag se lewe by die evangelie se hartklop uit. Soos die Switserse teoloog Karl Barth dit gestel het: Ons moet preek met die Bybel in die een hand en die koerant in die ander!

RPS 1:  Mynramp en redding
Begin (aktuele aanknooppunt): 
Aktuele beeldmateriaal: Chileense mynramp en reddingspoging wat wêreldwyd impak gemaak het. Dit bied ŉ treffende metafoor van vasberadenheid, geloof, hoop en dankbaarheid! 
Roetewysers (die preekplan): Bou die preek volgens die roete hier onder (en bespreek dit ná die diens OF: Hou ’n besprekingsdiens, bv aanddiens oor hierdie onderwerp).
Vasgeval 69 dae lank. Geen uitkomkans deur eie toedoen. Redding slegs moontlik van buite. Geloof. Twyfel. Geduld. Hoop. Die effek van redding...? Die vasberade volharding in donkerte, haglike toestande. Hierdie 33 manne se reaksie nadat hulle bevry is. Sing Chileense volkslied, opbruis van nasionalisme en trots ... die Chileense vlag gehys. Emosie: die vashou van ŉ kind, die vasgryp van vrou, familie en vriende, die omhelsing van die Chileense President.  Nadat hulle uit die reddingskapsule klim, heelwat gereddes wat op die knieë neerval, sommige met ŉ Bybel in die hand, die stilte opsoek, bid en erkenning gee ...!  Hulle maak unieke rimpels; hoe kan ons daaruit leer?
Bestemming (die doel en uitkomste): Aktuele preektema – raakpunte met die evangelie vir geloofsvorming:
· Ervaring: Deel in hierdie manne se wedervaring en volgehoue geloof wat wêreldwyd gebeeldsend en gevier is.

·  Begrip: hoe dit op ŉ unieke manier rimpels vir God se koninkryk maak. 

· Vorming: Wat kan ons daaruit leer vir ons eie omstandighede?

